
 
 
 

Samtök iðnaðarins - Borgartúni 35 - 105 Reykjavík - Sími 591 0100 - mottaka@si.is - www.si.is 

  

 

 

Umhverfis- orku- og loftslagsráðuneytið 

Borgartúni 26 

105 Reykjavík 

 

SENT Á SAMRÁÐSGÁTT 

 

Reykjavík, 7. apríl 2026 

Efni:   Umsögn Samtaka iðnaðarins um breytingu á reglugerð um 

framkvæmd raforkulaga 

Samtök iðnaðarins (hér eftir „SI“ eða „samtökin“) hafa tekið til umsagnar drög að 

breytingu á reglugerð nr. 1040/2005 um framkvæmd raforkulaga, mál nr. 

66/2026. Samtökin eru hlynnt reglugerðarbreytingunni. 

Dreifiveitum verður samkvæmt breytingunni enn heimilt að sækja um leyfi til að 

hafa sérstaka gjaldskrá á dreifbýlissvæðum en til þess að svæði teljist til 

dreifbýlissvæðis þurfa dreifiveitur að sýna fram á að dreifikerfisþörf vegna 

fjarlægða, þéttleika byggðar og innviða leiði sannanlega til hærri kostnaðar á 

dreifða einingu miðað við þéttbýli innan sama veitusvæðis. Samkvæmt 

breytingunni skulu dreifiveitur leggja fram ákveðin gögn með slíkri umsókn, m.a. 

kostnaðargreiningu sem sýnir fram á kostnaðarauka samanborið við önnur svæði 

sömu veitu. 

Í kynningu um málið á samráðsgátt kemur fram að til að ákveða hvaða svæði 

teljist til dreifbýlis hafi hingað til verið horft til strangra talna frá Hagstofu Íslands 

um íbúafjölda og fjarlægðir milli húsa. Það hafi leitt til þess að iðnaðar- og 

athafnasvæði rétt fyrir utan íbúðabyggð flokkist oft sjálfkrafa sem dreifbýli sem 

hefur haft í för með sér mun hærri raforkureikninga fyrir fyrirtæki sem vilji byggja 

sig upp á landsbyggðinni jafnvel þó kostnaður við að dreifa rafmagni til þeirra sé 

ekki endilega hærri en inni í bænum. 

Samtökin telja sjálfsagt að gerð sé krafa um að dreifiveitur sýni fram á 

sannanlegan kostnaðarauka ef þær vilja beita dreifbýlisgjaldskrá og lýsa yfir 

stuðningi við framgang málsins. 

 

Virðingarfyllst, 

f.h. Samtaka iðnaðarins 

 

 

____________________________ 

Guðný Hjaltadóttir 

viðskiptastjóri á iðnaðar- og hugverkasviði 


